Навоий вилояти Халқ таълими бошқармаси  тизимидаги  туман, шаҳар  ХТМФМТТЭБга қарашли барча таълим  муассасаларида “Китобхонлар байрами”  тадбири доирасида “Китобим офтобим” номли китоб ҳафталигида амалга оширилган ишлар юзасидан
МАЪЛУМОТ  
     Китоблар инсонлар маънавиятини, маданиятини онг ва тафаккурини юксалтиришда асосий манба бўлиб хизмат қилади. Мутолаа қилганимиз сайин билим доирамиз ошиб, ақлимиз чархланиб, эзгулик сари интилаверамиз, кўнглимиз яхшилик истайверади, дилимизда холис ниятлар уйғонади.

                                                                                                                                             И.А.Каримов

         Ўқувчилар ўртасида китобхонликни тарғиб этиш, миллий ва жаҳон адабиётлари, илмий-оммабоп қўлланмаларни тизимли тарғиб қилиш орқали уларнинг қалбида ватанпарварлик, эзгулик сингари юксак инсоний фазилатларни шакллантириш ҳамда Халқ таълими вазирлигининг 2017 йил 24 январдаги 03-03/01-6-589-сонли хатининг, ижросини таъминлаш мақсадида Навоий вилоятининг 8 та туман 2 та шаҳар ахборот-ресурс марказлари,  352 та умумтаълим мактабларида “Китобхонлар байрами” тадбирларини ташкил этиш учун директор, маънавий ва маърифий ишлар бўйича масъул ходим, адабиёт ўқитувчилари  кутубхоначи маҳалла фаоллари ўқувчиларнинг ота-оналар билан “Жамоат кенгаши” аъзоларидан иборат Ташкилий гуруҳлар тузилди. Жорий йилнинг январь ойида аниқ кунлар белгиланиб режалар ишлаб чиқилди ва  март ойининг биринчи  ярмидан “Китобим офтобим” жойларда  тартиб асосида ўтказилди. Ҳафталик давомида кутубхоначилар болалар адабиётлари кўргазмасини ташкил этди. 
[image: image1.jpg]


  [image: image2.jpg]



Вилоят ахборот-ресурс марказида “Китобим офтобим” китоб ҳафталиги режаси ишлаб чиқилди ва кунлар белгилаб олинди. Китобларни тарғиб қиувчи кўргазма, эълон таклифномалар тайёрланди. Ҳафталикда Кармана туман 1,2,5,15, умумий ўрта таълим мактаб ўқувчилари синф раҳбарлар таклиф этилди. 1-кун “Мен севган китоб”, “Менинг севимли қаҳрамоним” мавзуларида иншолар танлови, 2-кун “Китоб-билим хазинаси” мавзусида овозли ўқиш, 3-кун “Китоб шаҳрига саёҳат”, 4-кун  “Эртаклар билимдонлари”, 5-кун “Эртаклар хазинаси” мавзуларида адабий ўйинлар ўтказилди. Бундай тадбирларни ўтказишдан мақсад ўсиб келаётган ёш авлодни соғлом ҳар томонлама етук баркамол, юксак фазилатли инсонлар қилиб тарбиялашдан иборатдир. 

      Зарафшон шаҳар ХТМФМТТЭБга қарашли умумтаълим мактабларда ҳам “Китобим офтобим” ҳафталиклари режа асосида 1-4 синф ўқувчилари ўртасида “Биз ўқиймиз ва уқиймиз”, “Кутубхонага биринчи қадам” , “Ҳар бир китоб-бир дунё”, “Китоб мўжизаларга чорлайди” мавзуларида тадбирлар ҳамда ўқувчилар томонидан саҳналаштирилган қуғирчоқ театри “Буғирсоқ”, “Зумрад ва Қиммат”, эртакларидан саҳна кўринишлари намойиш этилди. Тадбирнинг сўнги кунида иштирок этган ота-оналар, ўқитувчилар, меҳмонлар ўқувчиларга ўз миннатдорчиликларини билдириб, фахрий ёрлиқлар топширилди ва янада кўпроқ китоблардан илм изланишда  кўпроқ фойдаланиш, мутолаа қилишлигини  эслатиб ўтишди.
     Хатирчи туман ХТМФМТТЭБга қарашли умумтаълим мактабларда ҳам “Китобим офтобим” ҳафталиклари режа асосида  ташкил этилди. “Китоб миллатнинг ақл кўзини ёритувчи офтобдир” номли китоб кўргазмалари ташкил этилиб, ундан севимли болалар ёзувчиси  Х.Тўхтабоев,  А.Обиджон , Юрий Олеша, Э.Малик  ва бошқа атоқли ёзувчиларимизнинг асарлари ўрин олди. 1-4 синф ўқувчилари ўртасида , “Китоблар дунёни танитар”, “Китоб билим чироғи”, “Китоб-маънавият мактаби”, “Китоб миллатнинг ақл кўзини ёритувчи офтобдир” номли топқирлик ўйинлари овозли ўқиш, ҳамда  ўқувчилар томонидан  “Қизил қалпоқча”,  “Эшак териси”,  “Шахзода роланд”, “Олтин сочли малика”,  эртакларидан парчалар намойиш этилди. “Китобим-офтобим ”  ҳафталигининг  якуний  қисмида “Китоб қалб гавҳари” номли  адабий кеча ташкил этилиб ушбу тадбирларга ижодий ёндошган фаол иштирок этган ўқувчилар ва уларнинг синф раҳбарларига “Фахрий ёрлиқ”лар ва эсдалий совғалар берилди.
Томди, Учқудуқ туман ХТМФМТТЭБ га қарашли умумтаълим мактабларида “Китобим офтобим ”  хафталиги давомида бир қатор тадбирларнинг режаси ишлаб чиқилиб амалга оширилди. Тадбирлар давомида 4 синф ўқувчилари ўртасида “Билимлар беллашуви” ташкил этилди. Беллашувда ўқувчилар шартлар асосида ўзаро билим синашди. 
Навбаҳор  туман  умумтаълим мактабларда 1-4 синф ўқувчилари  ўртасида “Китобим –офтобим ”китоб  ҳафталиги  ўтказилди.  АРМ ходимлари  томонидан 5-умумий ўрта таълим  мактабида 1-синф ўқувчилари  ўртасида  “Бобо  шолғом”эртаги  асосида  ноанъанавий овозли  ўқиш  ўтказилди. 2-синф ўқувчилари  ўртасида “Бўғирсоқ”эртаги асосида  болалар  эрталиги  ўтказилди. Эртак эртакчи  бувижон  томонидан ҳикоя  қилинди  ва слайд  асосида  намойиш  этилиб  болажонларга  жуда  катта  таассурот қолдирди.   3-синф ўқувчилари  ўртасида “Уч чўчқача” эртаги асосида  қўғирчоқ  театри   ўтказилди. Қўғирчоқ  театри  намойиши  жуда  ҳам  қизиқарли  ва жонли тарзда  бўлиб  ўтди.      4-синф ўқувчилари  ўртасида “Эртаклар яхшиликка етаклар”мавзусида ўзлари ўқиган эртаклари асосида  саҳна кўринишлари  намойиш  этдилар.Бу тадбир орқали  болаларнинг  интеллектуал  салоҳиятини  ошириш  ва  билим савиясини  юксалтиришга  эришилди. 1-4синф ўқувчилари  ўртасида “Китоб  буюк мўъжиза” мавзусида  китоб  ҳафталигининг  якуний  тадбири  ўтказилди. Тадбир  орқали  ўқувчиларнинг  адабиётга  доир  билимлари, шеъриятга бўлган  иштиёқлари  ва  ўзлари  севган  китоб тўғрисида  сўзлаб  бера  олиш малакаларини оширишга эришилди. 

Навоий шаҳар умумтаълим мактабларда 1-4 синф ўқувчилар ўртасида “Китобим офтобим” ҳафталиклари ташкил этилди. Китобим офтобим ” ҳафталигида  1-2 синф ўқувчиларига  “Эртаклар оламига саёҳат ” номли кўргазма ва библиографик шарх  тайёрланди “Ўзбек халқ эртак”ларидан овозли ўқиш ўтказилди . Овозли ўқишда “Олтин ковушча,  Ур тўқмоқ, Уч оғайни ботирлар” эртакларидан ўқиб берилди.  “Китоб маънавият мактаби ” номли  давра сухбати ўтказилди. “Мен севган эртаклар” мавзуда АИДИО эртаклар эшиттирилди.
Кармана туман умумтаълим мактабларда ташкил этилган “Китобим офтобим” тадбирлари ҳам юқори савияда ўтказилди. Ҳафталик давомида болалар адабиётлари кўргазмаси ташкил этилди. Кутубхонадаги мавжуд болалар адабиётлари синф раҳбарлари ва ўқувчиларга таништирилди. Мазмун моҳияти ҳақида батафсил маълумот берилди. Прайс варақалар тарқатилди. Янги адабиётлар тақдимоти китобхонлар сонини ошишига ёрдам берди. Китобхонлар қизиқишлари бўйича саволнома ўтказилди. Улар ўзлари ўқиган асарларнинг мазмуни, эртак қаҳрамонлари ҳақида ўз фикрларини ёздилар. 1- синф ўқувчилари билан китобхонлик, китобларни асраб – авайлаб ўқиш ҳақида суҳбат ўтказилди. 2- синф ўқувчилари ўртасида “Китоб – маънавият мактаби” болаларга мўлжалланган китоблар, уларнинг тарбиявий аҳамияти ҳақида суҳбат ўтказилди. Фаол  китобхонлар  ёдлаган шеърларидан айтиб беришди. 3-4 синф ўқувчилари ўртасида Интелетуал ўйинлар, топқирлик беллашувлари ташкил этилди. 
   Қизилтепа туман умумтаълим мактабларида ҳам “Китобхонлар байрами” тадбири доирасида “Китобим офтобим” ҳафталиги ўтказилди. “Китоб тафаккур қаноти”,   “Энг яхши шеърият эгаси “,  “Китоб сарчашмаси “ Энг яхши эртак қаҳрамони” , “Китоб маънавият –хазинаси”, “Эртаклар яхшиликка етаклар” мавзуларида бир қатор тадбирлар ташкил этилди. Ҳафталикнинг якуний қисмида, тадбирларда фаол қатнашган ўқувчиларга ташкилий гуруҳ томонидан фахрий ёрлиқлар берилди.
Шу қаторда туман ахборот-ресурс маркази китобхонлари билан “Мен севган китоб”, “Менинг севимли қаҳрамоним” мавзуларида иншолар танлови, “Китоб-маънавият сарчашмаси” мавзусида суҳбат, “Китобсеварлар баҳси” мавзусида топқирлик ўйини, “Эртаклар билимдонлари” мавзуларида беллашувлар ўтказилди.Бундай тадбирларни ўтказишдан мақсад ўсиб келаётган ёш авлодни соғлом ҳар томонлама етук баркамол, юксак фазилатли инсонлар қилиб тарбиялашдан иборатдир.
“Китобхонлар байрами” тадбири доирасида “Китобим офтобим ” ҳафталигида жами бўлиб 200 яқин   тадбирлар ўтказилди ва  19200 та ўқувчи қамраб олинди. 
Илмий услубият бўлим бош мутахассиси:                                    Н. Сувонова

